La Unua Libro de Eta Drako Mu

Mu vizitas Eŭropon
Tradukis Ian Fantom

Por Alenka, Arcadij, Elena, Miguel, Dimitris, Evangelia, Francesca, Alessandro, Silvia, Homer, 

Wester, Giovanna, Lorenzo, Antoaneta, Sergio, Nina, Raquel, Álvaro, Marta, Aitor, Jose, 

Mikk, Siim, Liis, Mari, Andreas, Ida, Zeno, Giulia, Lucia, Tassillo, Cassian, Paulo, Joana, 

Catarina, Aidan, Eibhlín, Patrick, Gala, Lydia, Csaba, Anna Maria, Marius, Melanie, Tara, 

Harry, Chris, Victoria, Roxane, Salome, Achille, Romain, Nely, Ginta, Agnes, Alexander, 

Rūdolf, Justas, Medeina, Kirnius, Emilija, Topias, Matleena, Lìesbet, Jeroen, Pìeter, Lukas, 

Kristofer, David, Hanna, Minnie, Nellie, Miklos, Thomas, Jakob, Nikolas, Asger, Liam, 

Amber, Nicolàs, Ines, Pablo, Daniel, Valentina, Luiza, Zdravko, Eveline, Siggi, 

Bing kaj Ro – iliaj amikoj, iliaj gepatroj, iliaj infanoj, iliaj genepoj

1

Eta Drako Mu vivis kun siaj 

gepatroj sur tre alta monto, 

en tre granda arbo.

2

Lia haŭto estis skvama kaj brilglate bluverda. 

Liaj flugiloj estis palruĝaj kaj spektrobrilaj 

kaj liaj ungegoj estis kiel amboso.

3

Lia patrino, Ro, estis bela, pro sia ora 

haŭto kaj siaj purpuraj flugiloj, 

kaj lia patro, Bing, havis plaĉajn ruĝajn 

flugilojn kaj agrablan makulitan haŭton.

4

Eta drako Mu estis bona draketo. 

Li tenis puraj siajn flugilojn, 

kaj li tranĉis siajn ungegojn tute sole.

5

Kutime li tuj formanĝis sian manĝaĵon, 

krom se li tion vere ne ŝatis.

6

Eta Drako Mu 

jam lernis 

ne bruligi homojn, 

aŭ ekbruligi 

arbarojn per 

siaj naztruaj flamoj.

7

Liaj gepatroj fieris pri li, 

kaj ili nur iomete 

koleriĝis kiam li ludis en koto.

8

Ĉiutage Mu veturis per 

verda lerneja buso al la lernejo.

9

Eta Drako Mu ŝatis renkonti siajn amikojn ĉe la 

lernejo, kaj ludi "Brontosaŭrojn", aŭ "Saltoposukojn", 

aŭ kelkfoje "Reĝajn Tiranosaŭrojn".

10

Balanciloj estis amuzaĵo, 

ĉar Mu povis forte frapi per 

la flugiloj, kaj sori ĉielen.


11

Eta Drako Mu ŝatis lerni 

paroli drake, kaj li nete kaj 

klare ungo-skribis.


12

Li ne tutsame bone faris drak-aritmetikon, 

kaj kelkfoje li intermiksis striitajn lacertojn 

kun gigantaj bluaj viandomuŝoj.

13

Li ŝatis geografion, kaj lerni 

pri aliaj montoj kaj maroj kie 

loĝas drakoj de aliaj koloroj.

14

Sed pleje, li ŝatis historion.

15

Li ŝatis lerni pri la grandaj 

drakoj de la pasinteco: 

kuraĝa Thing kaj la granda 

reĝo Mong. Li legis pri 

la fama drakino Tu, kiu savis 

Draklandon de ĝiaj malamikoj 

per reptilia strategiplano.

16

Mu pensis, ke unu tagon li povos esti forta 

kaj kuraĝa kiel Thing kaj Mong, kaj rapida kaj lerta 

kiel Tu. Li revis pri glora drakeca estonteco.

17

Unu tagon Eta Drako Mu alvenis 

hejme ĉe sia tre granda arbo, 

kaj trovis Ro kaj Bing pakantaj. 

Ro kaj Bing diris al Mu ke ili foriros por jaro, 

por loĝi en fora lando nomata Eŭropo.

18

Eta Drako Mu devis 

rigardi en sian lernejan libron 

por eltrovi kie estas tio.

19

Ro kaj Bing ŝlosis la arbon, kaj la 

drakfamilio forlasis por sia nova hejmo.

20

En Eŭropo ne estis multaj arboj sufiĉe 

grandaj por enloĝado de la drakfamilio, 

do ili luprenis domon. Eta Drako Mu 

nun havis sian propran ĉambron; 

ĝi estis kvadrata anstataŭ arboforma, 

kaj li trovis ĝin tre stranga.

21

Almenaŭ estis koto en la ĝardeno 

kiam pluvis.

22

Nun Ro kaj Bing eĉ ne iomete 

koleriĝis kiam Mu ludis en la koto, 

ĉar ili povis vidi, ke li sopiras 

la hejmon en Draklando.

23

En Eŭropo Eta Drako Mu iris 

al la lernejo per flava aŭtobuso.

24

Liaj kunveturantoj 

venis el multaj diversaj 

partoj de la lando.

25

Luiza kaj Zdravko venis el Bulgario, 

kaj Francesca kaj Alessandro kaj Silvia venis 

de Pisa. Miguel kaj Elena estis iomete 

el Hispanio kaj iomete el Belgio kaj 

iomete el Lucca. Ylenka venis el Pollando 

kaj Germanio kaj Gruzio aŭ Kartvelio. 

Siggi naskiĝis en Islando. Dimitris venis 

el Grekio, kaj Aidan venis el Irlando. Kiel 

ili ĉiuj povus kompreni unu la alian?

26

Eta Drako Mu devis tre profunde 

studi siajn geografiajn lecionojn.

27

Li devis lerni plusi 

per piroj kaj pomoj.

28

Kelkfoje li intermiksis 

ankaŭ tiujn.

29

Li devis lerni novajn literojn 

kaj vortojn, kaj baldaŭ li eltrovis 

ke liaj novaj amikoj parolas 

diversajn specojn de eŭroplingvo.

30

En Draklando estis nur unu speco 

de draklingvo, kaj ĉiutage ĉiuj 

draketoj respondis 'Bo, Kik', aŭ 'Bo, 

Nak', al siaj instruistoj - kio signifis, 

'Jes, s-ino Drako', aŭ 'Jes, S-ro Drako' 

(kaj eĉ 'Ser', kiu signifas 'Ne').

31

Sed nun, Mu aŭdis siajn amikojn diri 'Si', 

kaj 'Oui', kaj 'Ne', kaj 'And', kaj tiuj ĉiuj signifis 'Bok'.

32

Kaj kelkfoje ili diris 'No' kaj 'Njet', kaj 'Non, 

kaj 'Nein', kaj tiuj ĉiuj signifis 'Ser'.

33

Ankaŭ en historileciono Eta 

Drako Mu sentis sin 

konfuzita.

34

En Eŭropo neniu sciis 

pri Thing kaj Mong kaj 

la fama drakino Tu.

35

Liaj samklasanoj jam lernis pri Rikardo 

Leonkora, pri Napoleono, kaj Garibaldi, 

kaj Kristoforo Kolombo, kaj Njal, kaj 

Alfonso la Saĝa, kaj Aspazija, kaj 

Pugaĉov, kaj Khan Krum. Sed Mu neniam 

jam antaŭe aŭdis pri iu ajn el ili.

36

Kelkfoje li ploris dum li ludis 

en la koto post la lernejo.

37

Unu tagon, la amikoj de Mu petis ke li diru pri Draklando. Li diris al ili pri la arbodomoj sur la alta monto, kaj 

pri la verdaj lernejaj aŭtobusoj. Li montris al ili kiel skribi drake, kaj li instruis al ili kiel diri 'Bok' kaj eĉ 'Ser', 

kiu signifas 'Ne'. Li diris al ili pri la striitaj lacertoj kaj la bluverdaj libeloj en sia aritmetika libro. Li diris al ili 

pri Thing kaj Mong, kaj pri la legendo de la fama drakino Tu.

38

Liaj amikoj miris ke estas alia 

mondo tiom for kiel Draklando, 

kie neniu scias pri Napoleono kaj Njal, 

kaj pri Khan Krum. Ili decidis ke plej 

bone ili ĉiuj lernu unu pri la aliaj.

39

Eta Drako Mu instruis al siaj amikoj 

ludi Brontosaŭrojn kaj Saltaposokojn, 

kaj post tio li montris al ili kiel 

ludas drakoj per balanciloj.

40

Francesca kaj Ylenka kaj Silvia kaj Alessandro 

kaj Miguel kaj Dmitris kaj Aidan kaj ĉiuj 

samklasanoj de Mu deziris havi belajn kaj 

fortojn flugilojn kiel tiuj de Eta Drako Mu.

41

Eta Drako Mu nun estis feliĉa. 

Ludtempe la klaso ludis 'Brontosaŭrojn' 

kaj 'Brutistojn' kaj kelkfoje 'Hejmon' kaj 'Arbojn'.

42

Eta Drako Mu diris al siaj amikoj 

ke kiam li hejmeniros, eble ili 

povos veni por vidi lin en lia 

lando. Ro kaj Bing pensis 

ke estas tre bona ideo.

43

Sed antaŭ ol reiri al Draklando, la drakfamilio 

decidis resti dum iom da tempo en alia parto 

de Eŭropo. Mu ĝis-la-is al siaj amikoj, kaj 

invitis al ili veni por viziti lin tie.

44

Kelkajn monatojn poste ili vizitis Mu, 

kaj ĉiuj tre ĝuis.

45

Kien iris Mu kaj 

lia familio? 

Kial vi ne divenu?

46

Pri tio temos la sekva capitro 

en la vivo de Eta Drako Mu.

47

Ĉu vi satus tion verki?

